ԱՄՓՈՓԱԹԵՐԹ
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՈՐՈՇՄԱՆ ՆԱԽԱԳԾԻ 
	1. ֆինանսների նախարարություն
	09.08.2021թ.
N01/8-1/12296

	  Քննության առնելով Ձեր 21.07.2021թ. N 1/01.3/9470-2021 գրությամբ ներկայացված «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը․
    Նախագծով առաջարկվում է Շրջակա միջավայրի նախարարության անտառային կոմիտեի 1173 «Անտառների կառավարում ծրագրի» 11001 «Անտառային ոլորտում քաղաքականության մշակման և աջակցության ծառայությունների, ծրագրերի համակարգում» միջոցառման «Էներգետիկ ծառայություններ» հոդվածից 2021 թվականի տարեկան կանխատեսումներով տնտեսվող 3406.2 հազ.դրամ գումարը վերաբաշխել 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11001 «Շրջակա միջավայրի վրա ազդեցության գնահատում և փորձաքննություն» միջոցառմանը` «Շրջակա միջավայրի վրա ազդեցության փորձաքննական կենտրոն›› ՊՈԱԿ-ի կողմից օրենքով սահմանված կարգով և ժամկետներում պատշաճ  փորձագիտական ծառայություն ապահովելու նպատակով (գործուղումների քանակի և մեքենայի շահագործման ու վառելիքի ծախսի ավելացում): Այդ կապակցությամբ հարկ է նշել․
	

	1. Նախագծի 2021 թվականի գործուղման լրացուցիչ ծախսերի N 2 հաշվարկի մեջ գործուղման տևողությունը տարբեր մարզերի դեպքում նշված է 17-24 օր, մինչդեռ գիշերավարձը հաշվարկվել է 2-3 օրվա համար, իսկ ճանապարհածախսը մեկ անգամվա համար:
	Ընդունվել է:
Գործուղման վերաբերյալ ծախսերի N2 հաշվարկը լրամշակվել է, գործուղման մեկնման տևողության, գիշերավարձի և  ճանապարհածախսի վերաբերյալ տեղեկատվությունը  հստակեցվել է:


	2. Հիմնավորման անհրաժեշտություն ունի գործուղման ծախսերի ավելացմանը զուգահեռ (մասնավորապես ճանապարհածախսի առումով) ավտոմեքենայի լրացուցիչ ծախսերի (ավտոմեքենայի ընթացիկ նորոգման և պահպանման ու վառելիքի ծախսեր՝ 1,350․0 հազ դրամ) անհրաժեշտությունը։ 
	Ընդունվել է:
Շրջակա Միջավայրի վրա ազդեցության նախնական գնահատման հայտերի, գնահատման հաշվետվությունների և հիմնադրույթային փաստաթղթերի և դրանց փորձաքննական գործընթացների վերաբերյալ հանրային քննարկումներիմ մասնակցելու նպատակով ՇՄԱՓԿ ՊՈԱԿԻ մասնագետները գործուղվում են ՀՀ տարբեր մարզեր։ Գործուղումների քանակի մոտ 40%-ը մեկնում է մեքենայով իսկ մնացածը` տրանսպորտային միջոցով։ Գործուղում գնում են հիմնականում մեկ օրով և երկու աշխատակցով, բացառությամբ Սյունիքի և Տավուշի մարզեր, որտեղ հիմնականում մեկնում են  2-3 օրով։ Հաշվարկները կատարվում են հրամանի հիման վրա, օրենքով սահմանված կարգով:

	  Միաժամանակ Նախագծի վերաբերյալ խմբագրական առումով առաջարկում ենք.
ա) Նախագծի N2 հավելվածի «1173» ծրագրի «Բաժին» սյունակից հանել «05» թիվը և համապատասխան տողը, համապատասխանաբար՝ «1016» ծրագրի «05» սյունակի համապատասխան տողի «3,406.2» թվերը փոխարինել «-» նշաններով: 
Միաժամանակ անհրաժեշտ է N2 հավելվածից հանել «1173» ծրագրի «Անտառների կառավարում այդ թվում» տողին հաջորդող տողը  և   «01  Կենսաբազմազանության և բնության պաշտպանություն այդ թվում» տողին հաջորդող «Շրջակա միջավայրի նախարարություն՝ այդ թվում» տողը։
	բ) Նախագծի N4 և N5 հավելվածներում «1173» ծրագրի «11001» միջոցառման աղյուսակներում «Միջոցառումն իրականացնողի անվանումը» արտահայտությունը փոխարինել «Ծառայությունը մատուցող կազմակերպության(ների) անվանում(ներ)ը» արտահայտությամբ,
գ) Նախագծի N5 հավելվածում «1173» ծրագրի «ՀՀ շրջակա միջավայրի նախարարություն» արտահայտությունը փոխարինել «ՀՀ շրջակա միջավայրի նախարարության անտառային կոմիտե» արտահայտությամբ:

	Ընդունվել է:
Ներկայացված խմբագրական բնույթի թերություններն ամբողջությամբ շտկվել են;

	2.   Արդարադատության նախարարություն
	11.08.2021թ.
N 01/27.4/24470

	[bookmark: _GoBack]   Ի պատասխան Ձեր 2021 թվականի օգոստոսի 10-ի թիվ 1/01.3/10132-2021 գրության՝ հայտնում ենք, որ «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը: 
	Ընդունվել է:

